
Die drei Musketiere 
 
I däm Herbscht si bi üs zwe Gmeindrät ds vil 
d Frag isch wär mues d Houe putze. 
In „Regierig-stars“ wott ds Telebärn 
die Chance ou chli nutze 
per televoating wird bestumme 
weler Drei ds Studio tüe vrlah 
wobi de Eine, vo dene Dreine 
no cha ds „friend-ship-ticket” ha 
 
„Konkordanz“,wär weis, wases würklech heisst, 
de lue doch mal i Duden iche. 
„übereinstimmung“jä de heisst das doch 
äs wie alli zäme ds gliche 
Ir Praxis när im Bundesrat, 
heisst Konkordanz: me ischsech einig, 
ein Herz und eine Seele und am Christoph sire Meinig! 
Chouffet Fasnachtsblaquette !!!!!!!!! 
Dr Swiss geites schmutzig und d adecco wird weg-go 
Bi Erbs gits nümm ds erbe u drumm wärde die sterbe 
u we di Bärnerfasnacht da hie nümm sött räntiere 
miesse mir mit de Baaasler nö füüsioniere !! 
 
Ja di Murmeltier, wohne zur Sicherheit im Loch töif i dr ärde 
Dr Saddam het das ou igseh, isch besser als jung ds stärbe 
u ds pendat drzue, wo bi üs hie regiert 
dä wo im Bundeshus tuet ume bloche 
für dä simer ja ou scho sit längerer Zyt  
vor däm schöne Huus am loche 
 
D Intelligänz vo däm von Rohr, ja di isch nid so gfährlech 
Mit de Chemiewaffe im Irak isch das grad öppe ähnlech   
Mi fingtse nur sälte und meischtens nie pur 
Aber weme lang gnue tuet sueche, fingtme de glich no ä Spur! 
 
Das Schlammbad im Dschungel, das finde mir keck 
trotz Bluetegel und Gschtank het das ä Fango-effekt 
und ou dr von Rohr hät freud drann, är wär d Made im Späck 
u so hätti dä Söiniggu de ou ändlech meh Dräck !! 
 
Vo üser Schinati gsesch hüür nid grad vil, 
meischtens isches scho fischter dunge im Ziel 
Doch CVP wott jetz hälfe bim nächschte Schirenne 
Wüll die sich bir Talfahrt ja beschtens uskenne! 
  
O we die CVP würd hälfe, wäre si äuä glich no im Chäller 
Si würde villech chli frömmer, aber sicher nid schnäller 
Chöme nie a im Ziel, gseh nid ei Slalomstange 
Für die WM-Pünkt wo die hei, gits nidemal ä coop-pfanne 
 
Mit däm Team womer hei, chöi mir gwüss nid plagiere 
dä Trainer sött eifach me, jungi Lüt rekrutiere 
u für d Wahl vo däm sälbe muesme chli öppis riskiere 
dr Michi Jackson würd di Buebe sicher gärn animiere 
 
Baasler Läckerli sinn siess und si sinn äu quadratisch 
und si mache ds Wort Baasel ufe art no sympatisch ! 
u dr Theeenisstar, wo si hänn, daä isch allewil zimmli voore 
Di Baasler wär glatti Sieche, 
wenn’s nid so säublöd wurd schnoor 
Hommage a coop 
Öb SUGUS, öb MAGGI oder CALGON für d Badwanne 
Öb Schmelzchäs oder „aclette“ oder die soublöde Pfanne 
U ar Kasse 20 Hüener wo uf ds zale tüe warte, 
ü tuusig mal wirschte gfragt: „heit Dir no d Supercharte?“ 
 
Mir Drei, mir hei a üs gschaffet, mir heis nid vrpennt. 
hei äs nagunöis örgeli, wo d Melodie besser kennt 



hei nöi Chleider, nöi Hüet, i gloub äs isch üs guet glunge 
U mit der Melodie-da,hätti bi Music-star ou no grad gwunne! 
 
Schnälldurchlouf : 
Wenn eine tannigi Hose het und hagebuechig Strümpf 
de chaner Tanze wie är wott, äs git ihm keiner Rümpf 
 
Die Parmalat, dä Grosskonzärn,  
isch ds Bode mit lutem Knall 
ja isch de da dä Brugisser, 
gopferdeli überall ! 
 
Gäge Roucherhueschte hilfts dir sicher, 
wed nümm rouchisch hilfsch ä wett 
was hilft jetz ächt de eim 
wo d Vogelgrippe hett 
 
ja dä Fride im Nahost, dä ligt am Sami Schmid zwar nah 
doch für ihn isch no fasch wichtiger,  
mitem Christoph Fride ds ha. 
 
Ja i däm Bundesrat wird jetze halt mit nöie Bäse umeblochet 
Mir frage üs jetz nume geng ,wär das Süppli aube chochet 
 
U di Calmy-Rey spilt ds Mammi, 
u dr Couchepin macht uf bluff 
dr Blöchu kommandiert,  
aber im Prinzip wär doch dr Schosef chef 
 
U d Frou Metzler, die isch nümm drbi,  
für üs ischs besser, garantiert 
ändlech wird die Chue vor Swiss 
nümm gratis transportiert 
 
U gäge Füchs bi ig allergisch,  
bechume dr Schisser u sofort Fieber 
am Dj-Bobo si „Tschiwaua“ 
isch mir de auso no bau lieber 
 
U däm Dani Kübelböck muesme 
de mal Würscht ume Sarg ume binge, 
so das bim Lichezug wenigschtens  
äs paar Hüng tüe nache springe 
 
U dr Saddam heisi gschnappet,  
das isch no guet, das gseh mir i 
bim vrsteckerle i dr Schuel , 
isch dä sicher geng ä Pfiffe gsi 
  
U üsi schwizer Nati, het ä nöie Coatch ernennt 
Sisch dr Harald Junke, wo sich mit Fläsche guet uskennt 
 
Bi Strasseroadis tuet dr Bund, 
folgendermasse neu vrfahre, 
me schiktse i ds ski-nati-team 
u dert lehrte me langsam fahre 
 
In England und in Schottland tuet me d Fuchsjagd torpediere 
u hie i üser Stadt, sött me se ender chli forciere 
 
U vom von Rohr hei mir jetz keine me,  

vo däm hei mir langsam gnue 
Mir wie doch jetz nid gäge Schluss no afa dräckig tue. 
 
Schprüch hei mir jetz keini me, mir hei nüt me i dr Hang 
ds einzige wo mir no wei, isch Wein, Weib und Gesang ! 
 
MIT DREIFACHEM BUECHSENSALUT 

